
FEDERALNO TUŽILAŠTVO FEDERACIJE BOSNE I HERCEGOVINE

N/r glavnog tužioca

REPUBLIČKO TUŽILAŠTVO REPUBLIKE SRPSKE
N/r glavnog tužioca

TUŽILAŠTVO BRČKO DISTRIKTA BOSNE I HERCEGOVINE

N/r glavnog tužioca

KANTONALNA TUŽILAŠTVA
N/r glavnim tužiocima
Predmet: Kriteriji za određivanje potrebnog broja uposlenika u tužilaštvima, dostavlja se
Poštovani,

Visoko sudsko i tužilačko vijeće Bosne i Hercegovine (u daljem tekstu „VSTVBiH”) je na sjednici održanoj 25.04.2012.godine usvojilo kriterije koji trebaju poslužiti kao osnov za određivanje broja radnih mjesta uposlenika u tužilaštvima u Bosni i Hercegovini. 
Cilj izrade kriterija je da se stvore pretpostavke za ravnomjerno povećanje broja izvršilaca u tužilaštvima na uposleničkim radnim mjestima u skladu sa povećanim obimom poslova u tužilaštvima i dodatnim obavezama tužilaštava koje proizilaze iz tek usvojenih zakona ili zakona koji će biti ubrzo usvojeni. 
Pri definisanju kriterija uzeto je u obzir da se obavljanjem poslova na nekim od uposleničkih radnih  radnih mjesta ne pruža  direktna podršku radu tužilaca u vezi sa obavljanjem poslova tužilačke funkcije dok je izvršavanje zadataka na drugim radnim mjestima u neposrednoj vezi sa radom tužilaca na predmetu. 

U skladu sa tim, u Federalnom tužilaštvu FBiH, Republičkom tužilaštvu RS, kantonalnim, okružnim tužilaštvima i u Tužilaštvu Brčko distrikta Bosne i Hercegovine, omjer broja radnih mjesta uposlenika u odnosu na sistematizirani broj tužilaca biće najviše 2 (dva) uposlenika na 1 (jednog) tužioca. Iz pomenutog omjera se izuzimaju radna mjesta na kojima izvršioci  ne pružaju direktnu podršku radu tužilaca, a to su slijedeća radna mjesta: pripravnici-volonteri, telefonisti, domari, portiri, čistačice te vozači ukoliko ne obavljaju kurirske poslove. Također, omjer stručnih saradnika u tužilaštvima u odnosu na sistematizirani broj tužilaca biće najviše 1 (jedan) stručni saradnik na 3 (tri) tužioca.

VSTVBiH će na osnovu navedenih kriterija odlučivati o zahtjevima tužilaštava za odobravanje pravilnika o unutrašnjoj organizaciji i sistematizaciji tužilaštava, te se glavnim tužiocima sugeriše da pravilnike o unutrašnjoj organizaciji i sistematizaciji tužilaštava usklade sa  pomenutim kriterijima. Također, VSTVBiH  će uzeti u obzir ove kriterije i pri odlučivanju po zahtjevima za odobravanje pravilnika o unutrašnjoj organizaciji i sistematizaciji tužilaštava koji su dostavljeni prije usvajanja kriterija za određivanje broja uposlenika u tužilaštvima. 

S poštovanjem,

- Dostaviti: glavnim tužiocima u okružnim tužilaštvima



Predsjednik 





    MP


        	       Milorad Novković

